
bahoca kita poenja kadoedoekan ada lebih renda dari Annam
dan Korea. Kita boekannja semicolony tapi hypo-colony.

Ada satoe pergoeletan di Kwangtung dengen bangsa asing berhoeboeng dengen oewang kalebihan bea. Oewang kalebihan bea sebetoelnja ada banda kita jang sedjati, kenapa kita moestiriboetken? Kerna Tiongkok poenja customs telah diambil over
oleh laen-laen bangsa. Ada satoe koetika kapan kita tida taoe apa-apa tentang mäksoednja customs; kita tjoema toetoep
plaboean-plaboean kita dan hidoep sendiri. Kamoedian Engeland dateng ka Tiongkok dan tjoba masoek berdagang; Tiongkok
toetoepken pintoe dan tolak kadatengannja. Dengen kakoeatan
imperialisme dan economie tergaboeng Engeland tjoba boeka dengen paksa itoe halangan-halangan dan pentang Tiongkok poenja pintoe-pintoe jang beroepa plaboean. Di'itoe sa'at djoega balatentara Inggris doedoekken Canton, tapi dapetken Canton
tida gampang dibelahken, marika oendoerken diri dan ambil poelo Hongkong. Marika djoega minta oewang karoegian, tapi
sebab Tiongkok tida ada poenja oewang sedia boeat bajar, ia
kasi sadja maritime customs pada Engeland sebagi satoe tanggoengan dan idjinken Engeland boeat trimaken bea-beanja,
pemerenta Boan soedah hitoeng bahoea boeat bisa bajar penoe aken mengambil terlaloe banjak tempo, tapi bangsa Inggris,
sesoedahnja dapetken control atas Tiongkok poenja customs,
telah bikin terprandjat bangsa Boan dengen bajarken pada dirinja dalem brapa taon itoe oewang karoegian dari oewang bea;
pemerenta Boan baroe taoe brapa boesoek marika poenja ambtenaar. Kalema'an jang paling besar dari penerima'an bea doeloe-doeloe adalah kabanjakan ditjapplok oleh ambtenaar-ambtenaar
sendiri. Dari itoe maritime customs dari saloeroe negri diserahken boeat bangsa Inggris oeroes dan bangsa Inggris jang dipili boeat djadi commissioner dari customs. Kamoedian, laen-laen
bangsa jang berniaga sama Tiongkok tida tjotjok pikiran sama Engeland berhoeboeng dengen controlan dari customs, dan Engeland compromis dengen bagiken marika sebagian dalem kaangkatan menoeroet besar ketjilnja marika poenja perdagangan.
Hasilnja, Tiongkok poenja maritime customs sekarang semoeanja berada dalem tangannja bangsa asing. Saban tractaat baroe
jang Tiongkok bikin dengen satoe bangsa asing bermaksoed kahilangan dari satoe roepa dan itoe hal jang dikasiken dalem
itoe tractaat ada selamanja memberat sebelah. Tarief bea ada

